
HYRJE

“Nullum crimen, nulla poena sine lege praevia”

(Nuk ka dénim pér vepér penale nése nuk e parasheh ligji)

Njéra nga fushat né té cilat Kosova po pérballet me probleme té shumta éshté ajo e
rendit dhe ligjit, gjé e cila po ndikon né mirégenien e njerézve gé jetojné kétu. Né kété
kontekst, infrastruktura ligjore joadekuate dhe véshtiré e zbatueshme vazhdon té jeté
ndér pengesat kryesore né vendosjen e shtetit té sé drejtés. Megjithése ‘sundimi i ligjit’
éshté pjesé e retorikés politike ditore gé nga pérfundimi i luftés, kjo véshtiré mund té
arrihet né njé sistem i cili pér 9 vite éshté geverisur t&€ paktén nga 4 lloje té ligjeve
themelore:

1. Legijislacioni i UNMIK-ut
2. Ligjet e trashéguara té RSFJ-sé

3. Ligjet e Serbisé té nxjerra pas vitit 1989, té cilat PSSP-ja nuk i konsideronte
diskriminuese, si dhe

4. Ligjet e miratuara nga IPVQ-té

Ky sistem i pérbéré nga njé shumési dhe laramani ligjesh e bénte té pamundur
shmangien e kolizionit, ndérkohé gé kjo trashégimi vazhdon té pengojé konsolidimin
e kapaciteteve vendore pér té zhvilluar dhe zbatuar legjislacion té garté e koherent.

Né vecanti kjo vlen kur jané né pyetje ¢éshtje t& ndjeshme si luftimi i krimit t& organizuar
dhe korrupsionit, gjé qé gjithashtu kérkon institucione gjygésore té pavarura dhe té
konsoliduara. Duke shfrytézuar kété amulli té kornizés ligjore dhe njé gjygésor
jofunksional, krimi i organizuar ka krijuar njé terren gjithépérfshirés nga i cili individé apo
grupe té caktuara kané krijuar pasuri marramendése.

Prandaj pa njé bazé té qarté ligjore dhe pa sistem té pavarur me té gjithé mekanizmat
pércjellés, véshtiré té arrihen rezultate konkrete né luftimin e krimit t& organizuar, apo
konfiskimi i pasurisé sé krijuar né ményreé té paligjshme.

Konfiskimi i pasurisé nénkupton marrjen e pérhershme té sendeve né bazé té vendimit
te formés sé preré nga ana e gjykatés kompetente, kurse si pasuri gé mund té
sekuestrohen konsiderohen sendet e luajtshme e té paluajtshme, paraté dhe letrat me

vleré, té cilat jané né qarkullim juridik, ndérsa me sekuestrim nénkuptohet marrja e
pérkohshme e tyre né pajtim me Iigjin1.

Kjo analizé e shkurtér synon té nxjerré né pah hendeget, pikat kryesore t&€ mungesés sé
koherencés dhe paqartésité e ligjeve kornizé€ kundér pasurisé sé fituar né ményré té
paligjshme né Kosové. Kjo béhet duke u fokusuar né Kodin e Pérkohshém Penal dhe
Ligjin pér Administrimin e Pasurisé sé Sekuestruar ose t& Konfiskuar. Pasi identifikohen
mangésité kyce specifikisht né ligjin ‘tematik’, pjesa mé e réndésishme e analizés
pérpiget té shpalosé né hollési hendeget strukturore té dy ligjeve.

Né fund té analizés krahas me sjelljen e té dhénave nga pérvoja e shteteve fqinje, jepen
edhe disa pérfundime e rekomandime.

MANGESITE KYCE TE LIGJEVE KORNIZE KUNDER
PASURIMIT TE KUNDERLIGJSHEM

Mé tepér se njé vit nga hyrja e tij né fugi nuk ka |évizje/veprime serioze né zbatimin e
Ligjit pér Administrimin e Pasurisé sé Konfiskuar dhe té€ Sekuestruar. Pérvec késaj,
problem parésor pér zbatim éshté mungesa e njé ligji themelor qé do t'i obligonte
autoritetet ta konfiskojné pasuriné e fituar né ményré té paligjshme, duke e béré até
pjesé integrale té hetimit, ndjekjes dhe ndéshkimit té krimit t€ organizuar dhe
korrupsionit. Pra, né vend gé shteti t& vendosé bazén ligjore pér té kodifikuar dhe
sanksionuar veprimet gé mundésojné fitimin e pasurisé né ményré té kundérligjshme,
praktiké kjo e ndjekur nga pothuajse té gjitha vendet e tjera, éshté miratuar njé ligj

dytésor pér administrimin e pasurisé€ sé sekuestruar.

Qéllimi dhe fushéveprimi i tij reduktohet né themelimin e njé Agjencie Ekzekutivez, né
kuadér té njé ministrie t€ Qeverisé, e cila do té jeté pérgjegjése pér zbatimin e
vendimeve gjygésore dhe té€ masave pasuese gé synojné vendosjen e drejtésisé
retributive (‘ndéshkim shpagues’) ndaj pothuaj té gjithé qytetaréve té€ vendit
(taksapaguesve). Ajo gjithashtu do té ndéshkojé abuzimin me fonde publike, duke i

rikthyer ato térthorazi né dobi té taksapaguesve.

Ky ligj, pérve¢ se déshton té vendosé rregulla né parandalimin dhe sanksionimin e
pasurimit t& kundérligjshém, né thelb ka mé tepér karakter té legjislacionit sekondar.

' Ligji pér Administrimin e Pasurisé sé Konfiskuar ose té Sekuestruar, Neni 2, http://www.assembly-
kosova.org/common/docs/ligjet/2009_03-L-141_al.pdf

? Poaty, Neni 1

Pjesa dérrmuese e tij fokusohet né aspekte krejtésisht teknike té funksionimit t&€ késaj
agjencie ekzekutive dhe té cilat duhet rregulluar népérmjet termave té referencés. Kjo
pagartési dhe ky hendek ligjor pamundéson vendosjen e njé sistemi té efektshém pér
konfiskimin e pasuris€ me origjiné t& dyshimté. Kjo gjithashtu krijon njé konfuzion té
madh ngase nuk mund té krijohet njé agjenci pérderisa mungon baza ligjore pér
funksionimin e saj. Gjithashtu mungojné edhe dispozitat ligjore qé sanksionojné
pasurimin e kundérligishém dhe gé rregullojné rolin dhe pérgjegjésité e njé séré
institucionesh té natyrave té ndryshme pérgjegjése pér parandalimin dhe luftimin e kétij
fenomeni kriminal né nivele dhe faza té ndryshme.

Prandaj, logjikisht organet zbatuese té natyrés ekzekutive nuk mund té funksionojné
pér mungesé té ligjit bazé. Kjo pérve¢ konfuzionit t&€ madh tek qytetarét, krijon pasiguri
ligjore, por edhe konfuzion te veté organet gjygésore, té cilat jané té obliguara té
pérndjekin dhe ndéshkojné veprat kriminale té késaj kategorie.

Sipas ekspertéve dhe avokatéve, éshté e garté se gjykatat nuk mund té gjykojné dhe té
shqiptojné aktgjykime té plotfugishme pér konfiskim té pasurisé né raste té tjera pérpos
atyre gqé kané té béjné me vepra té rénda penale, té parapara me Kodin Penal té
Kosovés (neni 82 dhe 83)%. Sipas KPK-s&, pasuria e kundérligishme mund tu
konfiskohet vetém atyre personave gé kané kryer ndonjé vepér té réndé penale.4

Pra nga kjo vérehet se mungon njé mekaniz€m ligjor me ané té sé cilit do ti
nénshtroheshin verifikimit t&€ pasurisé té gjithé ata gé nuk e justifikojné até pasuri me té
ardhurat e tyre. Mirépo kjo bazé ligjore e cekur mé larté éshté e pamjaftueshme, dhe ka
shumé zbrazétira té cilat nuk éshté lehté té tejkalohen.

KODI | PENAL | KOSOVES

Pér té ilustruar mé gjerésisht dhe né ményré mé precize até gqé u tha mé lart, né
kapitullin mbi pasurimin e kundérligjshém (“Baza e konfiskimit t& dobisé pasurore”),
pércakton se: (1) askush nuk mund ta mbajé dobiné pasurore té fituar me ané té
kryerjes sé veprés penale dhe se (2) dobia pasurore e fituar késhtu konfiskohet me
aktgjykim té gjykatés me té cilin éshté konstatuar kryerja e veprés penale, sipas
kushteve té parapara né kété kod.®

> Né Kosové s’ka ligj pér konfiskim pasurie, KOHAnet, 3 prill 2011,
http://www.koha.net/index.php?cid=1,7,16866 (qasur meé sé fundi meé 15/04/2011)

4 Kodi i Pérkohshém Penal i Kosovés, Neni 82, http://www.md-
ks.org/repository/docs/Kodi_i_Perkohshem_Penal_i_Kosoves RA 2003-25.pdf

> Po aty, Neni 82

Kjo bazé ligjore nuk éshté aspak e mjaftueshme, pasi qé kodi specifikon kategoriné
ligjore té ‘dobisé pasurore’, pa precizuar asnjérén nga kategorité e pasurive té
pércaktuara né Ligjin pér Administrimin e Pasurisé sé Sekuestruar ose té€ Konfiskuar.
Eshté e qarté se dobia pasurore dhe pasurimi né ményré té paligjshme, pérveg qé jané
dy gjéra krejtésisht t&€ ndryshme, as nuk jané precizuar né asnjérin nga dy ligjet.
Praktika kosovare i njeh dy forma té pasurimit: né ményré gjysmé legale apo ilegale dhe
gé mund té legale. Andaj kjo bazé e Kodit Penal éshté e pamjaftueshme dhe e paqarté
pér t& mundésuar luftimin e efektshém té atyre veprave penale né kryerjen e té cilave
pérfshihet njé rrjet i madh i individéve dhe grupeve.

Pér ta kuptuar mé qarté c¢éshtjen né fjalé, do té fokusohemi né pjesén e kodit gé
pércakton ményrén e konfiskimit t& dobisé pasurore. Aty saktésohen dy ményra. Sé
pari, kryesit i konfiskohen té gjitha té hollat, sendet me vleré dhe c¢do dobi tjetér
pasurore gé éshté fituar me kryerjen e veprés penale, ndérsa né rastet kur konfiskimi
nuk éshté i mundshém, kryesi detyrohet t&€ paguajé shumén e té hollave, e cila i
pérgjigjet dobisé sé fituar pasurore. Sipas nevojés, gjykata mund té lejojé gé té hollat té
paguhen né késte gjaté njé periudhe e cila nuk i tejkalon dy vite. Sé dyti, ¢farédo dobie
pasurore e fituar me ané té kryerjes sé veprés penale mund t'i konfiskohet personit té
cilit i éshté bartur pa kompensim ose me kompensim gé nuk i pérgjigjet vlerés reale
nése ai e ka ditur apo ka mund ta dijé se dobia pasurore éshté fituar me ané té kryerjes
sé veprés penale. Nése dobia pasurore éshté bartur te té aférmit e ngushté, ajo
konfiskohet prej tyre nése nuk ofrojné prova se si kompensim e kané dhéné vlerén e
pIoté.6 Nga kjo shihet qarté se kjo bazé ligjore éshté konfuze dhe lejon interpretime dhe
mundési g&, pér shembull, pé€rmes korrupsionit personit t& dénuar t'i jepet mundési gé
pasuriné e fituar né ményré té paligjshme ta kompensojé né té holla.

Si¢c u tha mé sipér, pasuria né ditét e sotme mund té pérvetésohet pérmes krimit té
organizuar né ményra té sofistikuara. Kjo ményré shpesh aplikohet nga njerézit me ‘jaka
té bardha’, té cilét nuk jané njeréz té thjeshté, por mund té jené pjesé e strukturave té
larta politike, ekonomike, diplomatike etj., duke e béré té véshtiré gé Kodi Penal té
merret si bazé juridike pér ndjekje dhe ndéshkim efektiv. Kjo pér shkak se nése njé
individ kryen vepér té€ kundérligjshme, apo keqgpérdorim, pérvetéson t€ mira materiale
né ményr joligjore, nuk ka bazé juridike qé atij personi ose zyrtari t&€ mund t'i konfiskohet
pasuria e fituar né kéto ményra. P&r mé tepér, konfiskimi lejohet né ményré strikte
vetém nése gjykata kompetente jep aktgjykim té plotfugishém pér kété, dhe até vetém
pasi gé personi né fjalé té jeté gjykuar penalisht pér vepér té réndé penale dhe té jeté
shpallur fajtor.

E gjithé kjo zbrazéti ligjore e krijuar nga organet ligjvénése jep hapésiré shumé té
rehatshme dhe lehtési veprimi pér pérfitime personale népérmjet rrugéve joligjore. Té

¢ Poaty, Neni 83

gjitha kéto mangési tregojné qarté dhe bindshém edhe njé formé tjetér t& burimit té
nivelit t& larté té korrupsionit e krimit t& organizuar né vendin toné.

Pjesa tjetér, e cila éshté po aq e réndésishme sa edhe ¢éshtjet gé u trajtuan mé sipér ka
té béjé me konfiskimin e dobisé pasurore nga personat juridiké. Aty pércaktohet se
vetém né rastin kur personat juridiké pérvetésojné dobi pasurore pérmes kryerjes sé
veprés penale ajo pasuri e organizatés, biznesit apo personit tjetér juridik konfiskohet, e
jo né raste té tjera.” Edhe kjo demonstron nevojén qé ligji né fjalé t& pérfshijé né
fushéveprimin e tij edhe raste dhe lloje té tjera té veprimeve té kundérligjshme qgé
mundésojné pérvetésim té pasurisé sé paligjshme.

LIGJI PER ADMINISTRIMIN E PASURISE SE
KONFISKUAR APO SEKUESTRUAR

Ligji pér Administrimin e Pasurisé sé Konfiskuar apo Sekuestruar éshté miratuar né
korrik 20098, dhe ka pér géllim bazé themelimin e Agjencisé pér Administrimin e
Pasurisé sé Sekuestruar ose té Konfiskuar dhe pércaktimin e fushéveprimit té€ saj. Edhe
pse mungonte njé ligj kornizé€ gé do ta rregullonte materien bazé té punés sé saj, ky ligj
ka hyré né fugi né janar 2010, ndérkohé gé Ministria e Drejtésisé ka marré pér obligimin
themelimin e késaj agjencie ekzekutive.

Sipas té dhénave té publikuara nga Ministria e Drejtésisé, né dhjetor jané mbyllur
konkurset pér punésim té njé numri zyrtarésh gé do té jené té€ punésuar né kété
Agjencig, kurse deri mé tani kjo agjenci asnjéheré nuk éshté paraqitur publikisht pér té
informuar publikun mbi até se deri ku ka arritur gé té béhet funksionale. Prandaj, né kété
kontekst Ié té kuptohet se edhe pas njé vit themelimi me ligj, kjo Agjenci nuk éshté
plotésisht funksionale, té paktén pér té filluar me konfiskimin e pasurisé sé fituar me ané
té veprave penale. Té dhénat mé té fundit té publikuara kété muaj tregojné se pas
konfiskimit jané& hedhur né ankand publik tre viga.

Nga ana tjetér, ende ka shumé pagartési lidhur me njé mori rastesh penale gé lidhen
me pérfitime pasurore. Nuk dihet nése e kané shpallur gjykatat e Kosovés ndonjé
aktgjykim té plotfugishém pér konfiskimin e pasurisé. Gjithashtu nuk dihet nése ka pasur
raste té tilla kush e ka kryer konfiskimin e pasurisé, sikundér gé nuk dihet nése ka pasur
aktgjykime té plotfugishme dhe nése asnjéri nga ta nuk éshté ekzekutuar.

" Poaty, Neni 85

8 Ligji pér Administrimin e Pasurisé sé Konfiskuar ose té Sekuestruar, http://www.assembly-
kosova.org/common/docs/ligjet/2009_03-L-141_al.pdf

® http://www. md-ks.org/?page=1,39

Pra, ligji né fjalé éshté i mangét dhe aspak nuk plotéson bazén e nevojshme ligjore pér
situatén aktuale né té cilén ndodhet vendi dhe nevojén urgjente pér ti luftuar dukurité e
rénda kriminale té cilat kané si rezultat pérfitimet marramendése té pasurisé né ményré
té kundérligishme. Ky ligj né asnjé nen nuk i referohet Kodit Penal, pér té cilin shumé
eksperté té legjislacionit pretendojné se ekziston bazé e nevojshme.

Duket se ky ligj mé shumé rregullon ¢éshtjen e ofrimit t&€ mbéshtetjes logjistike gjykatave
dhe me administrimin e pérkohshém té sendeve, té luajtshme ose té paluajtshme, apo
disa dobive pasurore, deri sa té vijé njé vendim i preré i gjykatés kompetente. Sipas
nenit 5 té kétij ligji: “Agjencia bashképunon dhe ndihmon gjykatén, prokuroriné, apo
organet tjera kompetente pér ekzekutimin e vendimeve té tyre né lidhje me pasuriné e
sekuestruar ose té konfiskuar’ dhe se “Me kérkesé té prokuroris€é apo gjykatés,
Agjencia siguron mbéshtetje logjistike pér sekuestrimin ose konfiskimin e pasurisé.”10

Nga kjo shihet garté njé mospérputhshméri e kétij ligji me dispozitat e Kodit Penal,
respektivisht nenin 82, gé do té thoté se ky ligj nuk paraget asgjé mé shumé sesa njé
angazhim formal nga ana e organeve pérkatése pér té adresuar kété aspekt shumé té
réndésishém té luftimit té krimit t& organizuar dhe korrupsionit.

Konfuzion tjetér ka edhe sa i pérket rregullimit té& ¢éshtjes sé shitjes sé pasurisé sé
sekuestruar ose té konfiskuar: “(1) Me propozim té Agjencisé prokurori apo organi tjetér
kompetent kérkon nga gjykata té€ vendos pér shitien e njé pasurie gqé éshté e
zévendésueshme dhe mund ta humbé vilerén né rast t&€ magazinimit ose shpenzimet e
magazinimit jané jo proporcionale me vlerén e pasurisé sé& sekuestruar. (2). Gjykata
njofton palét né proceduré dhe Agjenciné lidhur me vendimin pér shitjen e pasurisé sé
sekuestruar ose té konfiskuar.(3). Pas pranimit t& vendimit té gjykatés kompetente lidhur
me shitjen e pasuris€, Agjencia zhvillon procedurén pér shitjen e pasurisé né pajtim me
ligjet né fugi.”"’

Sipas késaj shihet se kjo ka té béjé me konfiskime ose sekuestrime té natyrés
simbolike. Aty thuhet se né rastet kur njé pasuri gé éshté e zévendésueshme ose humb
vleré, gjykata njofton palét lidhur me vendimin pér shitje, ose agjencia fillon procedurén
e shitjes né pajtim me ligjin né fugi. Megjithaté, nuk specifikohet pér cfaré ligji ose
ligjesh béhet fjalé. Ose, mbase béhet fjalé pér njé ligj gé rregullon veté materien, e cila,
si¢c u tha mé sipér, nuk ekziston ende. Nga ana tjetér, nése “ligji né fugi” nénkupton
Kodin Penal, respektivisht nenin 82 dhe 83, atéheré edhe né kété rast, né bazé té Kodit
Penal, nuk mund té zbatohet nenin 8 i kétij ligji.

10 igji pér Administrimin e Pasurisé sé Konfiskuar ose té Sekuestruar, Neni 5, http://www.assembly-
kosova.org/common/docs/ligjet/2009_03-L-141_al.pdf

" Poaty, Neni 8

Kur jemi né njé nivel mé teknik, até t& shkémbimit t& informatave, ky ligj pércakton se:
“Cdo person fizik apo juridik, té cilit i éshté sekuestruar ose konfiskuar pasuria, ka té
drejté té kérkojé dhe té informohet nga agjencia pér pasuriné e tij té sekuestruar ose té
konfiskuar”, dhe se “Personat e treté fiziké apo juridiké, té cilét kané interes juridik mund
té kérkojné informacione té nevojshme nga Agjencia lidhur me pasuriné e sekuestruar
ose té konfiskuar.”'?

Edhe kjo dispozité tregon se ka paqartési né legjislacionin gé synon luftimin e veprave
té rénda kriminale. Me rastin e zbatimit t€ késaj dispozite nga ana e gjykatés ose
agjencisé, lejohet mundésia e manipulimit, shantazhit apo ké&rcénimit pér ata njeréz gé
kané bleré njé pasuri té& konfiskuar nga dikush gé e ka fituar até né ményré té
paligjshme, pérmes krimit té organizuar, korrupsionit, shpélarjes sé parasé dhe formave
té tjera té krimit.

PERVOJAT NGA RAJONI

Krimi i organizuar, apo veprimet tjera t€ kundérligjshme pérmes té€ cilave arrihet
pérvetésimi i paligjshém i pasurisé nuk éshté i pranishém vetém né Kosové. Vepra té
tilla kriminal né boté sot jané pothuajse té pérditshme. Jo rastésisht né teoriné
kriminalistike kéto veprime njihen si kriminaliteti i “jakave t& bardha” dhe pérsosméria e
tyre mund té arrijé perfeksionin.

Vendet e rajonit si Kroacia, Serbia dhe Shqipéria deri mé sot kané ligjet e tyre apo té
ashtuquajturén ‘paketén e ligjeve anti-mafia’. Aktualisht Bosnje e Hercegovina dhe
Kosova jané té vetmet shtete né rajon gé nuk e kané té miratuar kété lloj ligji gé
rregullon kornizén institucionale ekzekutuese pér administrimin e pasurive té
konfiskuara ose té sekuestruara gé jané pérvetésuar né ményré té paligjshme. Pér
dallim nga Kosova, Bosnje e Hercegovina e ka té rregulluar pjesérisht kété gjé
népérmijet ligjit penal té€ saj. Ndérkaq Kroacia, Shqgipéria dhe Serbia né legjislaturén e
tyre kané té miratuar kété paketé ligjesh, ku nuk pérfshihet vetém ligji pér konfiskim té
pasuris€, por njé séré ligje té tjera té késaj natyre.

P.sh. Kroacia dhe Serbia né paketén anti-mafia kané nga 4 ligje, té cilat jané té
pérputhshme mes vete, pérkatésisht Ligjin pér luftimin e korrupsionit, até pér konfliktin e
interesave, pér krimin e organizuar dhe trafikimin, si dhe ligjin pér konfiskimin e
pasurisé€. Shqipéria po ashtu ka béré njé ligj pér konfliktin e interesave, ku shumé qarté
percaktohet se asnjé zyrtar, i cili punon né organet publike, e njéherésh éshté
ndérmarrés privat, nuk mund t€ marré asnjé puné publike pérderisa géndron né até

post. Po ashtu edhe ligji pér konfiskim té pasurisé pércakton garté fushé veprimtariné
dhe kompetencat e tij.

KONKLUZIONET DHE REKOMANDIMET

Sipas analizés sé mésipérme, vérehet se Kosova ende nuk e ka miratuar Legjislacionin
kornizé pér konfiskimin e pasurisé€, ndonése kryeministri Hashim Thagi ka pohuar ta
keté iniciuar njé gjé té tillé nga mesii 2010-&s.

"Kam iniciuar nxjerrjen e ligjit anti-mafi g& nénkupton parandalimin dhe goditjen e krimit
té organizuar dhe trafikimit, t& vénies sé masave parandaluese kundér pasurisé. Ky ligj i
cili do té pércaktojé procedurat, kompetencat dhe kriteret pér zbatimin e masave
parandaluese kundér personave gé jané subjekt i kétij ligji, si té dyshuar pér pjesémarrje
né krimin e organizuar dhe trafikim. Pastaj géllimi i kétij ligji do té jeté parandalimi dhe
goditja e krimit té organizuar dhe trafikimit pérmes konfiskimit t& pasurisé sé personave
té cilét kané njé nivel té pajustifikuar ekonomik si rezultat i veprimtarisé sé dyshuar
kriminale." Sipas tij, ky ligj do té punohet nga ekspertét vendés né konsultim me ata té
Komisionit Evropian dhe né harmoni té ploté mé standardet e kérkuara t& Bashkimit
Evropian.™

Sidoqofté, éshté e garté se fillimisht duhet té€ sqarohet se ¢cka nénkuptohet me pasuri té
fituar né ményré té paligjshme. A nénkupton kjo vetém até gé cilésohet si dobi pasurore,
si¢c pérkufizohet me KPK-né, apo ky nocion éshté mé i gjeré dhe mé kompleks.

Maksima latine “Nullum crimen, nulla poena sine lege praevia’, edhe pse i referohet njé
konteksti tjetér, éshté mé se e nevojshme té zbatohet edhe né ligjin pér konfiskim té
pasurisé sé kétille, pasi qé mos-kodifikimi krijon mundési dhe |é zbrazétira t& shumta
pér interpretim.

Gjithashtu vihet re se ligji duhet qarté ta pércaktojé se pasuria e fituar né ményré té
paligjshme béhet né ményra té€ ndryshme joligjore dhe ligjore. Ligji duhet t€ pércaktojé
se prejardhja e njé pasurie duhet t€ déshmohet dhe arsyetohet nga ana e veté bartésit
dhe poseduesit té saj dhe jo gé pasuriné e tij ta déshmojé ose arsyetojé shteti.

Duke i kérkuar njé personi fizik ose juridik t&¢ dyshimté qé t& déshmojé prejardhjen e
pasurisé gé pretendon se e zoton e vé até né sprové té madhe. Kjo pasi gé shteti éshté
i kufizuar ta béjé até pér arsye se ligjet dhe procedurat e brendshme gé e kufizojné até.
Pér shembull, shumé veprimtari ekonomike dhe persona juridik gé sot ekzistojné né
Kosové operojné né ményré legale, dhe nése organet e drejtésisé hetojné veprimtariné

% Iniciohet ligji anti-mafia, KOHAnet, 12 korrik 2010,
http://www.koha.net/index.php/?cid=1,22,28188 (qasur mé sé fundi meé 15/04/2011)

e tyre zakonisht nuk do té nxirren rezultatet e kérkuara. Mirépo, njé gjé té tillé me ligj i
obligon veté kéta persona gé té déshmojné prejardhjen e pasurisé sé tyre edhe atéheré
kur dyshohet té keté pista t& mjaftueshme pér t'i hetuar, ndonése njé gjé e tillé éshté e
véshtiré nése béhet vetém nga informacionet e ofruara nga ana e tyre.

Pasuria pérvetésohet shpeshheré jashté njé territori t€ caktuar, ndérsa fryti i saj
investohet legalisht diku tjetér. Prandaj, paketa e ligjeve anti-mafia né Kosové duhet té
pérfshijé njé gamé té gjeré ligjesh, té cilat do té rregullojné me saktési ményrén e fitimit
té pasurisé dhe ndérlidhjen e saj mes vete, sepse pér vepra té tillé té& kundérligjshme
nevojitet njé rriet tepér i organizuar, i sofistikuar dhe kriminal.

Ligji i tanishém pér konflikt té interesit duhet t& ndryshohet sa mé paré, kurse Kodi
Penal éshté né proceduré. Shumé njeréz jané pasuruar pikérisht pérmes keqpérdorimit
té pozités zyrtare, si p.sh. ata gé kané gené té pérfshiré né procesin e privatizimit. Kétu
hyjné edhe ligje t& posacme pér kriminalitetin e organizuar dhe trafikimin e genieve
njerézore, dhe kundér prostitucionit.

Pa njé paketé té tillé ligjore, dhe pa u siguruar se té gjitha ligjet né fjalé jané né harmoni
me njéri-tjetrin nuk ka mundési té krijohet njé bazé té forté ligjore. Prandaj, né kété
kontekst, nuk mund té keté njé ligj t& miré pér konfiskim té pasurisé sé fituar né ményré

té paligjshme dhe ligje té tjera té késaj natyre.

